Ofishin Jakadancin Amirka Na Marhabin Da Sabuwar Jami’ar Hulda
Melissa Ford

Ambassador Terence McCulley ne ke gabatar da Jami’ar Hulda da Jama’a, CPAO Melissa Ford, ga ma’aikatan ofishin
jakadancin, ranar 4 ga watan Oktoba.

Ranar 4, ga watan Oktoba, Jakadan Kasar Amirka, Ambassador Terence
McCulley, ya shirya liyafar marhabin da sabuwar jami’ar huldar ofishin jakadancin
Amirka, a Nijeriya, Melissa Ford, a garin Abuja. Manyan jami’an gwamnati da
shugabannin jama’a da kuma ma’aikatan harkokin jakadanci, ciki har da manyan
jami’ar watsa labaru da ma’aikatan ayyukan hulda, suka halarci wannan liyafar da
jakadan ya shirya, a gidansa, dake Abuja.

Ms. Ford ta zo Nijeriya ne, daga ofishin jakadancin Kasar Amirka dake Birnin
Copenhagen, na Kasar Denmark, inda ta riki muKamin mai bayar da shawarwari
game da harkokin hulda da jama’a. Ta sauka Nijeriya ne, ranar 1, ga watan
Oktoba, domin maye gurbin Peter Claussen, a matsayin jami’ar hulda da jama’a ta
ofishin jakadancin dake Birnin Abuja.

Ms. Ford ta fara aikin jakadancin Kasar Amirka ne, a 1991, ta kuma yi ayyuka a
Kasashen Denmark da Saudi Arabia da Brazil da Croatia da Zimbabwe da kuma
Argentina. A Birnin Washington, D.C. kuma ta yi aiki ne, a Cibiyar Harkokin
Jakadancin Amirka, wani sabon wurin ajiyar kayayyakin tarihin harkokin
diflomasiyya, dake ma’aikatar gwamnati. Kafin ta zama jami’ar huldar jakadanci,
Ms. Ford marubuciya ce, kuma mataimakiyar jami’in wallafa fina-finai da wurin
wasannin kwaikwayon ban dariya dake Birnin Los Angeles. Ta karanci digiri a
fannin shari’a, a Jami’ar George Washington, da kuma karatun wani digirin, a
fannin kimiyyar siyasa da harshen Faransanci, a Jami’ar Missouri, dake Columbia.



